
MUXAMMAS (TAXMIS) 
JANRINING O‘ZBEK 
SHE’RIYATIDAGI TARIXIY 
TARAQQIYOTI VA ZAMONAVIY 
POETIK TALQINLARI
Avazova Sitora
Sharof Rashidov nomidagi Samarqand davlat universiteti,
Adabiyotshunoslik(o‘zbek adabiyoti) fakulteti,
Mumtoz adabiyot kafedrasi 2-kurs magistri

Annotatsiya: Mazkur maqolada o‘zbek mumtoz va zamonaviy she’riyatida muhim o‘rin tutuvchi muxammas janri, xu
susan, uning taxmis turi tarixiy-adabiy va poetik jihatdan tadqiq etilgan. Tadqiqot jarayonida muxammas va taxmis janr
larining shakllanishi, nazariy asoslari hamda taraqqiyot bosqichlari ilmiy manbalar asosida yoritilgan. Alisher Navoiy ijo-
dida taxmis an’anasining vujudga kelishi va uning keyingi adabiy jarayonga ta’siri tahlil qilingan. Shuningdek, Jamol 
Kamol, Shoira Shams, Otamurod Poyon va Ochildi Qo‘ysun kabi zamonaviy shoirlar ijodida taxmis janrining badiiy-estetik 
talqinlari misollar asosida ko‘rsatib berilgan. Maqolada taxmis janrining salaf va xalaf o‘rtasidagi ijodiy muloqot, adabiy 
musobaqa hamda poetik mahorat mezoni sifatidagi ahamiyati ochib beriladi. Tadqiqot natijalari muxammas va taxmis 
janrining o‘zbek she’riyatidagi uzviy taraqqiyoti hamda bugungi adabiy jarayondagi hayotiyligini ilmiy asosda yoritishga 
xizmat qiladi.

Kalit so‘zlar: muxammas, taxmis, musammat janrlar, Alisher Navoiy, aruz vazni, mumtoz o‘zbek she’riyati, zamonaviy 
o‘zbek she’riyati, poetik an’ana, salaf va xalaf, badiiy mahorat.
Abstract: This article examines the mukhammas genre, with particular emphasis on its taxmis form, as a significant phe-
nomenon in classical and modern Uzbek poetry. The study analyzes the historical development, theoretical foundations, 
and poetic characteristics of the mukhammas and taxmis genres based on literary sources. Special attention is given to 
the role of Alisher Navoi in establishing the tradition of composing taxmis and in shaping its subsequent development 
within Uzbek literary history. In addition, the poetic and aesthetic interpretations of the taxmis genre in the works of con-
temporary poets such as Jamol Kamol, Shoira Shams, Otamurod Poyon, and Ochildi Qo‘ysun are discussed through 
textual analysis. The article highlights taxmis as a form of creative dialogue and literary competition between predecessor 
and successor poets, emphasizing its function as a measure of poetic mastery. The findings demonstrate the continuity, 
artistic vitality, and enduring relevance of the mukhammas and taxmis genres in the evolution of Uzbek poetry.

Key words: mukhammas, taxmis, musammat genres, Alisher Navoi, aruz prosody, classical Uzbek poetry, modern Uzbek 
poetry, poetic tradition, predecessor and successor poets, poetic mastery.
Аннотация: В статье с историко-литературных и поэтических позиций исследуется жанр мухаммас, занимающий 
важное место в классической и современной узбекской поэзии, в частности его разновидность – тахмис. В ходе 
исследования на основе научных источников освещаются процессы формирования жанров мухаммас и тахмис, 
их теоретические основы и этапы развития. Проанализировано становление традиции тахмиса в творчестве Али-
шера Навои и её влияние на последующий литературный процесс. Кроме того, на примере произведений совре-
менных поэтов – Джамола Камола, Шоиры Шамс, Отамурода Пойона и Очилди Куйсуна – показаны художествен-
но-эстетические интерпретации жанра тахмис. В статье раскрывается значение тахмиса как формы творческого 
диалога между салафом и халафом, литературного состязания и критерия поэтического мастерства. Результаты 
исследования служат научному осмыслению преемственного развития жанров мухаммас и тахмис в узбекской 
поэзии и их актуальности в современном литературном процессе.

Ключевые слова: мухаммас, тахмис, жанры мусаммат, Алишер Навои, аруз, классическая узбекская поэзия, 
современная узбекская поэзия, поэтическая традиция, салаф и халаф, художественное мастерство.

KIRISH
Mumtoz Sharq adabiyotida poetik janrlar tizimi nafaqat badiiy shakllar majmui, balki ijodiy tafakkurning 

uzluksiz taraqqiyot jarayonini aks ettiruvchi murakkab estetik hodisa sifatida namoyon bo‘ladi. Ana shunday 
janrlardan biri – muxammas, xususan, uning taxmis turi asrlar davomida shoirlarning poetik mahoratini sinovdan 
o‘tkazgan, adabiy an’ananing davomiyligini ta’minlagan hamda ijodiy musobaqa maydoni vazifasini bajargan.

Manbalarda qayd etilishicha, “Sharqda muxammas janri taraqqiyoti Hofiz Xorazmiy, Gadoiy davridan bosh-
lanib, Navoiy, Mashrab, Uvaysiy, Nodira, Furqat, Muqimiy kabi shoirlar ijodida rivojlangan” [12]. Ushbu jarayon 
faqat shakliy mukammallik bilangina emas, balki mazmuniy chuqurlashuv va poetik tafakkurning takomillashuvi 
bilan ham xarakterlanadi. Mazkur maqolada muxammas va taxmis janrining nazariy asoslari, tarixiy shakllanish 
bosqichlari hamda zamonaviy o‘zbek she’riyatidagi badiiy-estetik talqinlari kompleks yondashuv asosida tahlil 
qilinadi.

TADQIQOT METODOLOGIYASI
Tadqiqot tarixiy-adabiy, qiyosiy-tipologik va poetik tahlil metodlariga tayangan holda olib borildi. Janrga oid 

nazariy qarashlar Hamid Sulaymon va Yoqubjon Is’hoqov kabi adabiyotshunoslarning ilmiy xulosalari asosida 
yoritildi. Badiiy tahlilda Alisher Navoiy, Jamol Kamol, Shoira Shams, Otamurod Poyon hamda Ochildi Qo‘ysun 
ijodidan olingan aniq she’riy namunalar asos qilib olindi. Barcha iqtiboslar va she’riy parchalar manbadagi asl 
holatda keltirildi.

TAHLIL VA NATIJALAR
Muxammas janrining genezisi va poetik tabiati mutaxassislar fikricha, muxammas Sharq mumtoz she’ri-

yatining musammat turkumiga mansub bo‘lib, mustaqil muxammas o‘zbek mumtoz adabiyotiga XIV asr bosh-
larida kirib kelgan. Dastlabki namunasi Hofiz Xorazmiy qalamiga mansub ekani qayd etiladi. Hamid Sulaymon-
ning ta’kidlashicha, shoir devoni XV asrning 30-yillarida kitobat qilingan [12].

Muxammas janri shoirga bir band doirasida fikrni keng yoyish, obrazlar tizimini chuqurlashtirish hamda 
hissiy holatni bosqichma-bosqich rivojlantirish imkonini beradi. Aynan shu xususiyat uni g‘azalga nisbatan 
murakkabroq poetik shakl darajasiga ko‘taradi. Taxmis muxammasning bir turi bo‘lib, “bir shoir tomonidan 
boshqa bir shoirning g‘azali baytlariga uch misradan orttirilib, beshlik shakliga keltirilgan she’r” hisoblanadi. 
Shu sababli taxmis ko‘pincha ikki shoir qalamiga mansub bo‘ladi. Yoqubjon Is’hoqovning ta’kidlashicha, “…
taxmis usuli har bir shoir uchun mahorat sinovi, ilhomlantiruvchi kuch yoki biror muhim fikrni ro‘yobga chiqarish 
vositasi bo‘lishi mumkin” [12]. Bu jihatdan taxmis salaf va xalaf o‘rtasidagi ijodiy muloqotning poetik shakli bo‘lib, 
unda shoir asos g‘azal muallifi bilan nafaqat hamfikr bo‘lishi, balki uning poetik darajasiga tenglasha olishi talab 
etiladi.

Alisher Navoiy she’riyati janrlarga boyligi bilan alohida ajralib turadi. Uning turkiy tilda yaratgan asarlari 
o‘n olti janrni qamrab olgani qayd etilgan. Ushbu janrlar orasida muxammas va taxmis alohida o‘rin tutadi. 
Tadqiqotlar shuni ko‘rsatadiki, Navoiy o‘z g‘azallariga taxmis bog‘lash orqali o‘zbek adabiyotida yangi poetik 
an’anaga asos solgan. Hamid Sulaymon tomonidan tayyorlangan “Ilk devon” fotonusxa nashrida shoirning 
dastlabki taxmislari mavjudligi aniqlangan. Ushbu devon 1465–1466-yillarda tuzilgan bo‘lib, bu hol Navoiy 
25 yoshga yetmasdan avval Lutfiy g‘azaliga taxmis yaratganini ko‘rsatadi [9].

Sharbati “yuhyil izom” erni mayi nobindadur,
Surayi “vashshams” tafsiri yuzi bobindadur,
harhi “mozog‘ulbasar” nargislari xobindadur,
Laylatul me’rojning sharhi sochi tobindadur,
Qoba qavsayn ittihodi qoshi mehrobindadur. [9]

Ushbu bandda Qur’oniy ishoralar, tasavvufiy ramzlar va ishqiy timsollar uyg‘unlashib, taxmisning faqat 
shakliy emas, balki chuqur falsafiy mohiyatga ega ekanini ko‘rsatadi. Zamonaviy taxmisda shakl va mazmun 
uyg‘unligi.

Bugungi o‘zbek she’riyatida taxmisning asosan boshqa shoir g‘azaliga bog‘langan turi keng tarqalgan. 
Xususan, Alisher Navoiy g‘azallariga yaratilgan taxmislar ko‘pligi bilan ajralib turadi. Jamol Kamolning “Asr 
bilan vidolashuv” to‘plamiga kiritilgan taxmisi bunga yorqin misol bo‘la oladi:

Yo‘q, chaqindin ermas ul osmon qizil, sorig‘ yashil,
Yo shafaqdin har taraf raxshon qizil, sorig‘ yashil,
Yo chamanda lola-yu rayhon qizil, sorig‘ yashil,
Xil’atin to aylamish jonon qizil, sorig‘ yashil,
Shu’layi ohim chiqar har yon qizil, sorig‘ yashil... [12]

Mazkur taxmisda asos g‘azalning vazni, qofiya tizimi va obrazlar olami mukammal saqlangan holda, yangi 
poetik makon va semantik kenglik yaratilgan. Shoira Shams, Otamurod Poyon va Ochildi Qo‘ysun ijodida taxmis 
poetikasi. Zamonaviy aruznavis shoirlar ijodida taxmis janri estetik mukammallikka intilish bilan xarakterlanadi. 

Shoira Shamsning “Samandar” to‘plamidan o‘rin olgan taxmislarida Navoiy g‘azallaridagi poetik timsollar yangi 
obrazlar bilan boyitiladi. Otamurod Poyon va Ochildi Qo‘ysun ijodida esa taxmis janriga mas’uliyatli yondashuv, 
aruz qoidalariga qat’iy rioya, lug‘aviy moslik va badiiy uyg‘unlik yetakchi o‘rin tutadi. Bu hol taxmis an’anasining 
zamonaviy adabiy jarayonda yashovchan ekanini tasdiqlaydi. Zamonaviy taxmisnavislikda ayrim kamchiliklar 
ham uchrab turadi. Yuqorida qayd etilganidek, taxmis muhammas janrining bir turi hisoblanadi. Tazmin esa 
tatabbu’ janrining bir ko‘rinishidir. Taxmis faqat nazmda uchraydi, tatabbu’ esa ham nazmda, ham nasrda kuza-
tilishi mumkin. Masalan, Alisher Navoiyning “Lison ut-tayr” asari mashhur fors-tojik shoiri Farididdin Attorning 
“Mantiq ut-tayr” dostoniga javobiya sifatida yaratilgan.

Taxmis “beshtalik qilish”, “beshtaga yetkazish” ma’nolarini bildirsa, tatabbu’ arabcha so‘z bo‘lib, kimningdir 
izidan borish, izlash, o‘rganish, moslashish, qayta yaratish kabi ma’nolarni anglatadi. Taxmis va tazminning 
lug‘aviy ma’nolarini hisobga olsak, ular o‘rtasida tuzilish jihatidan ham farq borligini ko‘ramiz. Tatabbu’ ijodiy 
bellashuv bo‘lsa, tatabbu’navislik an’ana, yangilik va mahorat uchligi bilan bog‘liq jarayondir. Shuningdek, 
tazmin va taxmis o‘rtasida o‘xshash jihatlar ham mavjud. Jumladan, tazmin xalaf shoir she’rida mashhur 
salaf shoir asaridan biror shohbayt yoki misraning keltirilishidir. Agar xalaf shoir asari tatabbu’ bo‘lsa, tazmin 
sifatida keltirilgan misra yoki baytdagi fikrlar tatabbu’da ijodiy ravishda davom ettiriladi. Taxmisda ham salaf 
shoir she’ridan ikki misra olinib, qolgan uch misra xalaf shoir ijodiga mansub bo‘ladi. Masalan, aruz vaznidagi 
g‘azalga barmoq vaznida taxmis bog‘lash yoki cho‘ziq hijolarni farqlamaslik kabi holatlar janr mohiyatiga putur 
yetkazadi. Biroq bunday kamchiliklar umumiy jarayon fonida istisno sifatida baholanadi. Aksincha, taxmis janri 
hozirgi adabiy muhitda poetik mahorat mezoni sifatida tobora dolzarblashib bormoqda.

XULOSA
Xulosa qilib aytganda, muxammas va taxmis janri o‘zbek she’riyatining tarixiy hamda zamonaviy taraqqi-

yotida muhim poetik hodisa sifatida shakllangan. Alisher Navoiy asos solgan ushbu an’ana bugungi shoirlar 
ijodida yangi estetik talqinlar bilan boyib, adabiy tafakkurning uzviy rivojini ta’minlamoqda. Muxammas va 
taxmis janrlarini ilmiy jihatdan chuqur va tizimli o‘rganish o‘zbek adabiyotshunosligi oldida turgan dolzarb vazi-
falardan biri bo‘lib qolmoqda.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

